REZIME RADA
Magistarski rad pod naslovom „Strategije marketinga farmaceutskih proizvoda“ kandidata Amera Klopića, dipl. oec., urađen je na 122 stranice. U toku istraživanja korištene su 204 bibliografske jedinice, od kojih su dvije trećine sa anglo-saksonskog govornog područja i napisane su od strane vodećih autoriteta iz oblasti koja je predmet istraživanja. Pri tome je potrebno naglasiti da se uglavnom, radi o referencama novijih datuma izdavanja. Pored uvoda, zaključka, korištene literature i priloga, magistarski rad je četverodjelno struktuiran i sadrži 11 tabela, 5 grafikona i 17 slika.


U radu se polazi od toga da dinamika i kompleksnost poslovanja u uslovima globalizacije postavlja kompanijama i njihovim upravljačkim strukturama sve teže zahtjeve, što je posebno izraženo u oblasti proizvodnje i prometa farmaceutskih proizvoda na području Bosne i Hercegovine u kojoj postoji još i nefunkcionalna konstrukcija države sa neusklađenim propisima i izraženim odsustvom njihove harmonizacije, te evidentno prisustvo nelojalne konkurencije i brojne 'sive ponude'.


Uvažavajući specifičnosti istaknutog problema, predmet istraživanja usmjeren je na strategije marketinga farmaceutskih proizvoda koje bi mogle obezbijediti održavanje konkurentne prednosti preduzeća i ostvarenje dobrih poslovnih rezultata. S tim u vezi, u radu je postavljena i potvrđena slijedeća naučna hipoteza: Primjena koncepta ciljnog marketinga i kvalitetan izbor marketinških strategija obezbjeđuje proizvodnim farmaceutskim kompanijama održavanje konkurentske prednosti i ostvarenje dobrih poslovnih rezultata. 
U teorijsko-metodološkom smislu naučni doprinos ovog magistarskog rada ogleda se u slijedećem:

(1)   Dokazana je prednost usvajanja i primjene koncepta marketinga u poslovanju;

(2) Utvrđeno je stanje i primjena koncepta marketinga u farmaceutskim kompanijama;

(3) Ustanovljena su područja i način za postizanje konkurentske prednosti kompanija;

(4) Koncizno su opisane specifičnosti marketinga farmacuetskih proizvoda;

(5) Opisana je izgradnja i razvoj strategije marketinga farmaceutskih proizvoda;

(6) Utvrđeni su načini postizanja održivosti strategije marketinga farmaceutskih proizvoda.

S aplikativnog aspekta doprinos provedenog istraživanja sadržan je u slijedećem:

(1)   Dat je prijedlog za razvoj marketing strategija u farmaceutskim kompanijama;

(2) Utvrđene su procedure i koraci uspješnog oblikovanja strategija marketinga farmaceutskih proizvoda;

(3) Transferisana su savremena znanja o izgradnji marketing strategija farmaceutskih proizvođača u Bosni i Hercegovini;

(4) Primjenom naučne metodologije dokazana je prednost marketinškog pristupa u oblikovanju i izboru strategije marketinga farmaceutskih proizvoda kompanija iz Bosne i Hercegovine u odnosu na druga postojeća i moguća rješenja.

